	Udalerrien gobernu eta administrazio organoak nola hautatu, eratu eta antolatzen diren aztertuko dugu. 


	Organo hoien artean batzuk beharrezkoak dira, LBRLak finkatzen ditu. Hauen artean, Alkatea, Alkate-ordea eta Udal Batzarra (plenoa) Udalerri guztientzat. 


	Eta, derrigorrez osatu beharko da Gobernu Batzordea 5.000 biztanle baino gehiago dituezten Udalerriek. Kopuru hortara iristen ez diren Udalerriek beraiek erabakiko dute Erregelamendu Organikoan.





	Beste maila batean, beharrezko organo bezela aipatzen da Kontuetarako Batzorde Berezia. Batzorde berriemaileetan kokatzen bada ere, aurrekontuetan txostena eman behar du Udal Batzarrera eraman baino lehen.





	Beste organo guztiak osagarriak dira. Erkidego Autonomoetako legeetan ezarri daitezke edo Udalerri bakoitzeko Erregelamendu Organikoak finkatuko ditu.


	Organo osagarri hauetan Batzorde berriemaileak dira inportanteenak (Comisiones informativas).


	Ez du esaten zenbatek osatu behar dituzten, baina nola osatu behar diren esaten du. Batzorde berriemaile hauetan derrigorrez ordezkatuak izan behar dira zinegotziak dituzten alderdi guztiak, Udal Batzarrean dagoen proportzioa errespetatuz.





	Udal Batzarra:





	Organo garrantzitsuena Udal Batzarra da (Plenoa). Udal Batzar hontan, parte hartuko dute hauteskundeetan hautatu diren udal zinegotzi guztiak. 


	Zinegotziak “sufragio universal, igual, libre, directo y secreto”ren bidez hautatuak dira hautezkundeen eraentza orokorraren arabera (LOREG). Gaur egun onartutako sisteman zerrenda itxiak aurkezten dire, eta hoiei eman behar zaie botoa. Zerrenda bakoitzak zenbat zinegotzi hautatuak izan dituen jakiteko D’ont sistema erabiltzen da, hau da, Congresua eta Senaturako erabiltzen den sistema bera.





	Udal Batzarrak dituen ahalmenak mailan politikokoak izango dira. LBRL 22.2 art.an zerrendatzen dira: (“a” hizkitik “m” hizkiraino luzatzen den zerrenda bat dago, ondorengoak aipatu dira klasean):


	-Hirigintzako plan nagusiak onartzea. (c)


	-Urteko aurrekontuak onartzea. (e)


	-Erregelamendu organikoa onartzea. (d)


	-Gainontzeko Erregelamendu edo Ordenantzak onartzea. (d)


	-Langileen plantilla eta langileei buruzko erabakiak onartzea. (i)


	-Ondasunei buruzko erabaki gehienak hartzea. (k,l)


	-Kontratazioari dagokion gai aurrera eramaten du (Alkateak aurrekontu gutxiko kontratazioak eramango ditu aurrera). (LBRL 21.1.l art.)


	-Beste Gobernu organoen kontrola eta fiskalizazioa dagokio. (a)


	-Legeek esanbidez aitortzen dizkion beste ahalmen guztiak. (m)





	Pakto lokalaren ondorioz, Senatuan eraentza lokala aldatzear dago. Udal Batzarraren ahalmenak gutxitzen ditu Alkateari pasatuz. Beste organoekiko kontrola sakonduko dela aldarrikatzen du, baina ez ditu tresnarik proposatzen.





	Alkatea:





	Alkatea zinegotzien artean hautatzen da, eta zinegotziek hautatzen dute hauteskundeen ongorengo lehenengo Udal Batzarrean. Hauteskundeetan zerrenda buru izan direnen artean egingo da hautaketa. LOREG 196 eta ondorengo art.etan arautzen da Alkatearen hautaketa.


	Dena den, herri txikietan, 100-250 biztanle artean dituzten herrietan, Alkatea edozein zinegotzi izan daiteke.





	Alkatea zentsura mozioaren bitartez desinzentadu edo aldatu egin daiteke. Zentsura mozioaren erregulazioa ere aldatzear dago Senatuan. Gaur egungo eraentzaren arabera, Udalak dauzkan zinegotzietatik gehiengo absolutuak onartu behar dute, eta konstruktiboa da. Honek esan nahi du zentsura mozioa aurkeztean, bertan proposatu beharra dagoela zein izango den hurrengo Alkatea.


	Zentsuar mozioa onartzen baldin bada, bertan proposatu den hautagaia Alkate izendatuko da. Zentsura mozioa tarteratzen baldin bada, Alkate bezela proposatu ahal izango da edozein zinegotzi (eta ez zerrenda buruak bakarrik).


	1985. urtetik arazo asko sortu dira gai hontan. Prozedura murritz baten ondoren lortu zitekeen Udal Batzarraren deialdia egitea. Konsideratu izan da zinegotzien oinarrizko eskubidea, Udal Batzarra egiteko eskubidea barneratzen duelarik. Zentsura mozioaren aldaketa ere martxan dago Senatuan LOREG aldatuko delarik. =>Zinegotziek Udal erregistroan zentsura mozioaren dokumentua aurkezten dutenetik 10 egun geroago egin beharko da Udal Batzarra eguerdiko 12:00etan. Udal Batzar horren lehendakaritzarako adineko mahaia eratuko da (zinegotzi gazteena, zinegotzi edadetuena, eta Udalerriko Idazkariaz osaturikoa).  





	Zinegotzi bakoitzak agintaldi bakoitzean zentsura mozio bakarra aurkeztu dezakete.


	Erreforman ere arautzen da orain arte ez zegoen konfiantza kontua (cuestion de confianza). Alkateak berak planteatzen du Udal Batzarraren aurrean.





	LBRL onartu zenetik, bere sistema oso presidentzialista izan da, administrazio mailako eta exekutiboak diren gai gehienak Alkatearen esku gelditzen dira.


	Alkatearen ahalmenak zerrendatzen dira LBRL 21 art.an, ahalmen residualak Alkateak izango direla esaten da.


	LBRL aurretik Udal Batzar Iraunkorra existitzen zen. Gaur egun existitzen ez dena, zituen eskuduntzak Alkateak dituelarik.








	Bestalde proposatzen den erreforma Alkateari eskuduntza gehiago aitortzen dizkio:


		-Pertsonalari buruzko gaiak (Udal Batzarrak bakarrik langile zerrenda onartuko duelarik).


		-Kontratazioaren gaia (Udal Batzarraren esku 500.000.000 pta. baino gehiagokoak egongo direlarik).


		-Ondasunen gaian ere ahalmen gehiago izango du.








	Alkate-ordeak:





	Alkateak izendatzen ditu askatasun osoz zinegotzien artean Udal Batzarriri kontu emanez (legez ahalmen hori du, dena den, batzutan paktu politikoen ondorioz lotuta gelditu daiteke alderi politiko ezberdineko zinegotziak izendatzeko). 


	Alkate-ordearen funtzioak, Alkate-orde bezela, Alkatea ordezkatzea bakarrik da. Orden batean onartzen dira, eta orden horretan Alkatea ez dagoenean Alkatea ordezkatuko dute. Ez dute berez Alkate-orde bezela beste funtziorik.





	Gobernu Batzordea:





	5.000 biztanle baino gehiagoko Udalerrietan existituko da derrigorrez. Alkatearen laguntzarako osatzen da Gobernu Batzordea. Alkateak berak izendatzen ditu nahi duen eran Gobernu Batzordeko kideak.


	Gobernu Batzordeak izango dituen eskumenak izango dira Alkateak edo Udal Batzarrak eskuordetutakoak.




































































	Organo osagarriak:





	Organo osagarriak asko izan daitezke:





	+Zinegotzi delegatuak: Normalenak dira, Udal haundietan batez ere. Honek izango ditu Alkateak bete esku uzten dituen ahalmenak.





	+Alkatearen ordezkariak: Leku askotan Auzo-Alkateak deitzen zaie. Organo osagarri bezela da Alkateak izendatzen duena Alkataren ordezkari izateko auzo batean. Ez dauka zinegotzia izan beharrik, baina, beharko da auzo horretako biztanlea izatea. Izendapen berean finkatuko da zertarako izendatu den.





	+Batzorde berriemaileak: Zinegotziak dituzten alderdi guztiak egon behar dira proportzionalki ordezkaturik.


	Zenbat Batzorde berriemaile eratu behar diren Erregelamendu organikoan finkatuko du Udal bakoitzak, agintaldi osorako, gai konkretu baterako edo denboraldi baterako.


	Batzorde berriemaileek ez dituzte erabakiak hartzen, txostenak prestatzen dituzte.


	Batzorde berriemaile berezi bezela, Kontuetarako Batzorde berriemailea dago, ogasun eta aurrekontu gaiei buruz txostenak eman beharko dituena (derrigorrezko organoa da).


	


	+Beste organo batzuk: 


		-Udalerri haundietan, udal barrutiko juntak (Juntas de distrito): Zinegotziek osatzen dute eta kudeaketa deszentralizatzeko eratzen dira, herritarrengandik gertutasuna bermatzeko. Ad. Pasaian daude.


		-Sektoretako Kontseiluak. Hauek ere Batzorde berriemaile bezela txostenak edo proposamenak egingo dituzte. Bainan Batzorde berezietatik bereizten dira zeren eta hauetan herritarrek partehartu dezakete kontseilu hauetako kide bezela. Eratzen dira herritarren parte hartzea bultzatzeko. Eratu izan dira asko hezkuntza mailan, kirol mailan eta antzeko gaietan, arlo hoietako erakundeei parte hartzea emateko.











	Ikusi dugun Udalerrien antolamenduaren eraentza, eraentza orokorra da. LBRL 19 art.an salbuezpen bat aurrikusten da. Konsejo Irekiaren eraentza indarrean duten Udalerriak (Concejo Abierto, LBRL 29 art.an garatzen da).


	Legearen arabera Konsejo Irekian funtzionatuko dute ohitura edo tradizioz eraentza berezi hau jarraitu duten Udalerriak, 100 biztanle baino gutxiagoko Udalerriak. Baita ere kokapen geografikoko arrazoiak, kudeaketa mailako arrazoiak edo beste antzeko arrazoiek justifikatzen duten Udalerrietan eraentza hau jarraitu ahal izango da.


	Hauteskundeetan Alkatea bakarrik hautatzen da. Udal Batzarra herri Asanblada izango delarik. Herri Asanblada hori hautezle guztiek osatuko dute.


	





